
Op Stellenbosch is daar ‘n plek van veiligheid genaamd Youth Outreach - Jeuguitreik - Indawo Yo Lutsha! wat kinders tussen die ouderdomme van 5 en 17 vir ‘n maksimum van 6 maande huisves totdat hulle permanent in pleegsorg of in ‘n kinderhuis geplaas kan word.  Hierdie kinders word uit hulle omstandighede verwyder op grond van verwaarlosing, mishandeling of die afsterwe van ‘n ouer.  

Die fisiese behoeftes van die kinders by Jeuguitreik word goed aangespreek en die huise (daar is een vir seuns en een vir dogters) is netjies en skoon en word goed bestuur. Jeuguitreik is ‘n nie-winsgewende organisiasie 

(005-766-NPO) met goed-opgeleide personeel wat na die kinders omsien.

By Jeuguitreik kry die kinders die versorging wat hulle dikwels nog nooit in hulle lewe ontvang het nie – ‘n warm bed, drie gebalanseerde maaltye en die geleentheid om skool te gaan en deel te neem aan lewensvaardigheids-programme.  Fondse vir enige vorm van luukshede is egter uiters beperk.  Dit wat ons as basiese behoeftes beskou is dikwels vir hierdie kinders ‘n luuksheid!  Danksy die hulp van donateurs en vrywilligers word die lewe van die kinders wel makliker gemaak en word hulle soms lekker bederf!

Behalwe vir die 20 kinders wat by die sentrum tuisgaan word daar ook vir 20 kinders (Drop-inns) wat aan hoë risiko maatskaplike omstandighede blootgestel word, elke dag ‘n bord kos en  ablusiegeriewe voorsien asook die geleentheid om deel te neem aan opvoedkundige programme.  

By Jeuguitreik is daar ‘n groot behoefte aan speelplek vir die kinders.  ‘n Aangrensende stuk grond is onlangs bekom wat met behulp van  Eikestad Motors en ander donateurs en vrywilligers tot ‘n buite-speelarea ontwikkel sal word. 

Binne speel-areas bestaan tans glad nie en daar is drie lokale geidentifiseer, een in die dogtershuis, een in die seunshuis en ‘n buite-vertrek vir die Drop-inns.  ‘n Graad 10 klas van Paul Roos hanteer die verf van die buitevertrek.  Die fokus projek is tans die inrig van die speelkamers.  Onderstaande ‘n lys van take en benodighede vir die inrig daarvan asook ‘n paar toekomstige projekte:

	Take
	Benodighede

	Speelkamers
	

	Verf van twee vertrekke
	Verf

	Verf van boekrakke
	Boekrakke; Verf

	Maak van gordyne
	Marteriaal, gordynband gordynhakies

	Maak van kussingslope
	Materiaal ; ou slaapkussings

	Maak van oortreksel vir 2 x beddens
	Materiaal

	Seil installeer
	Seil; oprol meganisme

	
	4 Matte

	
	Mushroom verwarmer

	
	

	Wasgoedlyne
	Lyn; roll bolt hakke

	
	tafel

	
	

	Dogtershuis
	

	Gorddyne korter maak
	Naai masjien na perseel bring

	Bierboksies oortrek
	Bierboksies; afval stukke lap; koue lym

	Seunshuis
	

	Verf van kassies
	Verf

	Oprigting van hangplek tussen kassies
	Reelings, skroewe

	Bierboksies oorterk
	Bierboksies; afval stukke lap; koue lym

	
	

	
	

	Eethoekie
	

	Verf van bankies
	

	Verf van tafels
	

	Stoffeer van bankies
	Sponsrubber; Viniel

	Seil installeer
	Seil; oprol meganisme

	Verf van muur
	verf

	
	

	Programme
	

	Bevestig binnekort
	


Dankie vir die geleentheid om die behoeftes van Jeuguitreik onder Matie-gemeenskap se aandag te bring en dankie vir die bereidwilligheid om betrokke te raak en te help!.

Jeanneret Momberg

Vrywilliger en Direksie-lid: Jeuguitreik  
